
 
 

1 
 

 

CONSELLERÍA DE EDUCACIÓN E ORDENACIÓN UNIVERSITARIA 

CEIP SOUTELO DE MONTES 

Rúa do Grupo Escolar,31 – Soutelo de Montes – 36560 Forcarei 

Tfno: 886 151237  Fax: 886 151240 

e-mail:ceip.soutelo.montes@edu.xunta.es 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Plan de Acollida 

 

 

 

 

CEIP Soutelo de Montes 



 
 

2 
 

 

CONSELLERÍA DE EDUCACIÓN E ORDENACIÓN UNIVERSITARIA 

CEIP SOUTELO DE MONTES 

Rúa do Grupo Escolar,31 – Soutelo de Montes – 36560 Forcarei 

Tfno: 886 151237  Fax: 886 151240 

e-mail:ceip.soutelo.montes@edu.xunta.es 

 

 

INDICE 

 

 1.- NOVAS NORMAS DE ORGANIZACIÓN DOS CENTROS .............................................................3 

 2.- ACTUACIÓNS DE PREVENCIÓN, HIXIENE E PROTECCIÓN......................................................13 

3.- ACCIÓNS FORMATIVAS PARA A MELLORA DA COMPETENCIA DIXITAL DO ALUMNADO 

NECESARIA PARA O SEU DESENVOLVEMENTO NA MODALIDADE DE ENSINO PRESENCIAL OU, 

DE SER O CASO, NON PRESENCIAL .............................................................................................15 

4.- ATENCIÓN AOS ASPECTOS EMOCIONAIS E SOCIAIS MEDIANTE A REALIZACIÓN DE 

ACTIVIDADES GRUPAIS DE ACOLLIDA E COHESIÓN.....................................................................15 

 

 

 

 

 

 

 

 

 

 

 

 

 

 

 



 
 

3 
 

 

CONSELLERÍA DE EDUCACIÓN E ORDENACIÓN UNIVERSITARIA 

CEIP SOUTELO DE MONTES 

Rúa do Grupo Escolar,31 – Soutelo de Montes – 36560 Forcarei 

Tfno: 886 151237  Fax: 886 151240 

e-mail:ceip.soutelo.montes@edu.xunta.es 

 

1.- NOVAS NORMAS DE ORGANIZACIÓN DOS CENTROS 

O centro conta cun equipo covid formado polo director e outros dous membros 

do profesorado e a principal función será comprobar que se están cumprindo 

as medidas de seguridade e de hixiene que contempla o protocolo da 

Consellería e actuar axiña ante posibles abrochos. As principais normas serán:  

INCORPORACIÓN DOS DIFERENTES NIVEIS AO CURSO 2020/2021 

O alumnado de 4º e 5º de Educación Infantil(3 e 4 anos), así como 1º,2º,e 3º de 

Primaria incorporarase o día 10 de setembro do 2020. 

O alumnado de 6º de Educación Infantil, 4º, 5º e 6º de Primaria incorporarase o 

día 11 de setembro. 

O día 11, deste xeito, todo o alumnado acudirá ao centro. 

Estes días traballaranse as diferentes normas establecidas no Protocolo da 

Covid-19. 

EN RELACIÓN COAS ENTRADAS E SAÍDAS 

O obxectivo principal da proposta que facemos a continuación é evitar as 

aglomeracións e os tempos de espera nas entradas e saídas, así como nos 

recreos. 

O éxito desde plan vai depender do cumprimento estrito dos horarios 

establecidos tanto polas familias como por parte do profesorado. 

É moi importante que nin familias nin profesorado se entreteñan nas entradas 

ou saídas dando avisos, recados... Para iso haberá que empregar a axenda, o 

teléfono, a aula virtual, o correo electrónico...  

Con esta finalidade fixemos unha regulación do horario (en base a criterios 

sanitarios) que modificará a hora do comedor. No actual horario, o alumnado 

comerá ás 15.00h quedando así anulado o recreo posterior por considerar que 

constitúe un risco, sobre todo nos días nos que se ten que permanecer dentro, 

debido ás circunstancias climatolóxicas. 

NON SE VERÁ AFECTADA A HORA DE ENTRADA E SAÍDA AO CENTRO. 

Deste xeito a nova reorganización horaria quedaría así: 

Teríamos 3 sesións de 50 minutos antes do recreo. Un recreo de 30 minutos. 

Ao rematar, a sesión de lectura e logo outras dúas sesión de 50 minutos, antes 

de ir ao comedor. Deste xeito reducimos o tempo do recreo do comedor 

significativamente, e aforramos tempo nas sesión de clase ao non ter que 

realizar as correspondentes desinfeccións.    

 

O acceso ao recinto escolar farase a través de: 

 

Educación infantil: accederán polo portalón do patio traseiro. 

Horarios de entrada e saída: 

Xornada setembro e xuño: 

Entrada:  9:30h 

Saída: 15:30h 

Xornada de outubro a maio: 

Entrada: 10:00h 

Saída: 16:30h 

Educación primaria: accederán polo portalón do patio traseiro. 

Xornada setembro e xuño: 

Entrada: entre 9:15h e 9:30h 

Saída: entre 15:20h e 15:30h 

Xornada de outubro a maio: 

Entrada: entre 09:45h e 10:00h 

Saída: entre 16:15h e 16:30h 

ENTRADA 

Os acompañantes e o alumnado maior de 6 anos deberá acceder  á entrada do 

centro con máscara. Poderán acceder os acompañantes do alumnado de E. 

Infantil pola porta principal do centro deixando ao alumno/a no hall e saíndo 

sen demora. 

Para evitar aglomeracións o alumnado transportado irá accedendo ás aulas en 

fila de un e  cunha distancia de separación duns 4 metros segundo vaian 

chegando á entrada do centro. Os profesores especialistas estarán repartidos 

por  todo o traxecto de entrada para asegurarse que se cumpren as medidas 

de seguridade. 

Segundo vaian entrando ao recinto pasarán por unha alfombra desinfectante 

para os pés, limparán as mans con hidroxel e comprobarase a temperatura 

corporal. Para axilizar a entrada o mestre/mestra poderá levar un dispensador 

portátil e aplicarllo nas mans. 

 

Os titores/titoras deberán estar no centro ás 9:15 ou 09:45h, segundo a 

xornada, e esperarán ao seu alumnado na porta da aula, así comprobarán que 

non hai aglomeracións nos corredores. 

 

SAÍDA 

Cada grupo sairá polo mesmo portal que empregou para entrar. 

Cada mestre/a estará na porta da súa aula co alumnado preparado para saír 

en fila. Non sairá ningún grupo ata que acabe de saír o grupo anterior.O grupo 

que estea no ximnasio sairá acompañado polo mestre/a de EF. 

Deberán acompañalos ata a zona de comedor (todo o curso) os que fagan uso 

deste servizo e, unha vez sentados no mesmo, levarán ata o portalón os que 

vaian comer á casa. Despois de comer o alumnado subirá á aula a recoller 

para logo saír (sempre acompañado por un colaborador de comedor ou un 

mestre de garda) e mantendo o grupo estable de convivencia. 

Antes de saír todo o alumnado debe limpar as mans con hidroxel e  deberá saír 

coa máscara.O alumnado de infantil pode saír un pouco antes xunto co mestre 

para non entorpecer a saída dos seguintes grupos. 

Portas de entrada e saída e circulacións no centro educativo 

Diferenciamos TRES portas de acceso ao colexio: 

1. Porta principal (profesorado, familias, visitas…). 

2. Portalón do patio traseiro (entrada alumnado). 

3. Porta lateral da cociña cun acceso dende o patio para os provedores do 

comedor. 

As portas de entrada e saída aparecen recollidas no punto anterior. 

Nos corredores estableceranse os sentidos de dirección en ambas marxes do 

corredor de forma que indiquen a circulación pola dereita de forma individual 

respectando a distancia de seguridade. 

Sinalizarase mediante cartelería ou dispositivos visuais tanto no chan como nos 

paramentos. 

Colocarase cartelería informativa en todas as entradas, corredores, escaleiras 

e zonas de recreo que advirta sobre o respecto da distancia de seguridade, 

sintomatoloxía do COVID 19 e medidas de hixiene social e individual. Ademais 

da cartelería oficial enviada pola consellería colocarase cartelería de 

elaboración propia. Nas aulas e aseos reforzarase a información sobre hixiene 

individual. 

MEDIDAS PARA O ALUMNADO TRANSPORTADO 

O transporte escolar realizará a súa parada no centro no mesmo lugar que en 

cursos anteriores. 

Chegada ao centro. 

O alumnado de infantil será recollido por persoal do centro e acompañado á 

súa aula. O alumnado de primaria entrará á súa aula tan pronto como baixe do 

autobús e cumprindo a distancia de seguridade. 

Saída do centro. 

O alumnado tanto de Educación Infantil como de Educación Primaria será 

recollido no comedor polo persoal encargado e será acompañado ata a súa 

aula para recoller e logo  ata a zona de espera do autobús. 

Faranse ringleiras coa suficiente separación entre alumnos/as. 

DISPOSICIÓN DOS GRUPOS ESTABLES DE CONVIVENCIA 

Cada aula formará un grupo estable de convivencia, que poderá interactuar 

entre eles pero non cos demais grupos. 

Na aula de Infantil, haberá 2 grupos colaborativos: 

GRUPO 1: de 5 alumnos de 6º de Infantil. 

GRUPO 2: 2 alumnos de 4º de Infantil. 

Estes dous grupos manterán a máxima distancia entre eles que permita a aula. 

O alumnado de Infantil traerá  mandilón todos os días posto da casa e volverá 

a levalo de volta. 

Nas aulas de Primaria o alumnado sentarase en pupitres individuais, todos no 

mesmo sentido mirando cara a mesa do mestre, separados á máxima distancia 

que permite a aula. 

Dentro da propia aula : 

· O alumnado de Educación Primaria empregará a máscara continuamente 

tanto dentro como fóra da aula. O profesorado indicará os momentos nos que 

pode prescindir dela. (Para algunha actividade ou situación concreta). 

· O profesorado utilizará a máscara continuamente. O uso adicional de viseiras 

protectoras ou outras medidas de seguridade é voluntario. 

· Os primeiros minutos empregaranse para lembrar protocolos de hixiene e 

contacto social. 

· O alumnado non compartirá material de uso propio con ningún dos seus 

compañeiros. Debe ter o seu propio material co nome nun estoxo e en caixa de 

plástico estancas. Non se poderá usar material compartido sen previa 

desinfección. 

· En todas as aulas colocarase un dispensador de xel. 

· En toda las aulas haberá líquido desinfectante e panos de papel. 

· Evitaranse os desprazamentos innecesarios dentro da aula. 

· O alumnado non pode facer ningún tipo de recado polo centro. 

· Evitaranse ao máximo os percorridos polo centro. 

· Cando non se empregue a máscara o alumnado deberá tela gardada nun 

sobre co nome e traerán ademais outra de reposto nun estoxo. 

· Non se empregarán os colgadoiros. As chaquetas e mochilas estarán na aula 

ao carón de cada alumno/a . 

· O alumnado deberá traer na mochila so o que precise para cada día. 

 

Especialidades. 

As especialidades de lingua estranxeira, música e relixión impartiranse na aula 

ordinaria de cada grupo. Aconsellaremos o uso da máscara FFP2 para os 

mestres especialistas, pero non será obrigatorio O profesorado que o solicite 

vestirá tamén unha viseira protectora. 

Manteranse as xanelas abertas cando as condicións climatolóxicas o permitan. 

A/Os mestra/es desinfectarán a mesa, a cadeira e o equipo tecnolóxico de uso 

común empregado durante a sesión. A materia de valores impartirase polo 

titor/a no na aula de informática por ser menos numerosa. 

Sempre que se entre nunha aula desinfectaranse as mans. 

 

NA BIBLIOTECA  

 O mestre/a levará os libros que considere para a aula e alí fará o préstamo. 

Cando o alumno devolva o libro depositarao nunha caixa e permanecerá alí 4 h 

.Despois baixaraos a biblioteca e collerá outros. 

Ademais cada día durante o recreo poderá acudir unha clase a ler ou facer o 

préstamo deixando os libros que devolva en depósito de, como mínimo, 4 

horas. 

XIMNASIO 

Isto implica que  o ximnasio debe ofrecer as mesmas garantías de 

seguridade que as aulas convencionais. Deste xeito, terá a mesma dotación 

que esas aulas (dispensadores de xel, papeleiras de pedal e panos 

desbotables) que permita realizar as rutinas de limpeza antes, durante e ao 

finalizar a sesión. 

Ao ser espazos de uso compartido por varios grupos, entre sesións será 

preciso realizar una ventilación de 15 minutos e labores de limpeza básica. 

Para garantir que este tempo se cumpre, o mestre de EF irá a buscar ao 

alumnado á súa propia aula e realizarán alí unha primeira explicación do que 

se vai levar a cabo na sesión. 

 

AULA TIC 

Procede establecer unhas pautas de actuación en canto aos medios e o 

espazo. 

Partindo dos medios existente e tentando preservar a saúde dos asistentes 

establécense os seguintes protocolos de actuación: 

· Suprimiranse os postos dobres, quedando unicamente un posto de traballo 

por cada PC do alumnado. 

· Procederase a establecer un horario semanal  permita o acceso a este 

alumnado. 

· Para o acceso a aula seguirase o protocolo de desprazamentos dentro do 

centro recollido no presente plan co emprego de máscara e ao chegar a aula 

TIC procederase ao lavado de mans con xel hidroxel. Realizado este proceso o 

alumo ou alumna sentarase no posto asignado e esperará ás indicacións do 

mestre para iniciar a sesión de traballo. 

· O uso da PDI salvo necesidade expresa será empregada polo mestre ou 

mestra. 

· No caso de que a dinámica da clase fixera necesaria a PDI empregaranse 

exclusivamente os punteiros (lapis), nunca as mans, e que deberán ser 

obrigatoriamente desinfectados despois de cada uso. 

· Antes de rematar a sesión e co tempo suficiente procederase ao apagado das 

CPU. 

·O rato, o teclado e a pantalla serán desinfectados con xel desinfectante por 

parte do usuario. 

· Deberá facerse o mesmo co posto de traballo (mesa e cadeira) para que o 

seguinte alumnado que asista atope as instalacións en perfecto estado de uso. 

· O pano desbotable tirarase na papeleira de pedal existente na aula. 

· Para rematar o alumnado volverá desinfectar as súas mans antes de iniciar a 

volta a aula ordinaria. 

ASEOS 

O uso dos aseos estará limitado a unha simultaneidade non superior a un terzo 

do seu aforo. Marcarase o espazo inutilizado. Cada grupo estable de 

convivencia terá asignado un aseo: infantil usará os aseos da planta baixa 

próximos á biblioteca, 1º e 2º de primaria, os aseos do corredor da planta 

baixa, e 3º, 4º, 5º e 6º de primaria, os aseos do corredor da planta superior. 

O alumnado deberá hixienizar as mans á saída do mesmo. Reforzarase 

información sobre hixiene persoal. 

Durante os recreos haberá profesorado de garda vixiando o aforo dos aseos e 

garantindo que se cumpre a distancia nas ringleiras de entrada e saída. 

O público en xeral que non teña a condición de persoal do centro ou de 

alumnado non poderá usar os aseos do centro agás emerxencia e irá ao aseo 

dos mestres, situado na planta superior ao lado de dirección. 

No caso de alumnado da etapa de infantil ou con NEAE, quen acompañe ao 

alumnado ao aseo deberá portar as máscara. 

Cando un mestre/a ou pai/nai teña que cambiar de roupa a algún alumno ou 

alumna empregará o aseo que este alumno ou alumna empregue 

habitualmente, cumprindo todas as normas de seguridade e hixiene. 

MEDIDAS ESPECIAIS PARA OS RECREOS 

 

A duración do recreo será a habitual. 

A merenda farase de xeito individual dentro da propia aula. 

Cada grupo estable de convivencia terá unha zona asignada no exterior en 

caso de que as condicións climatolóxicas permitan saír. As zonas rotarán cada 

semana. Os días de choiva cada grupo quedará na súa aula. 

Sairán ao patio en ringleira tras o/a mestre/a que estea na aula na hora previa 

ao recreo. 

Antes de permitir que saia o seu alumnado vixiará que no corredor non haxa 

algún grupo desprazándose, nese caso debe esperar a que remate de pasar 

antes de deixar saír aos seus alumnos. 

O/a mestre/a acompañará ao seu grupo ata a zona do patio que lle 

corresponde independentemente de que lle corresponda vixianza de patio ou 

non. 

Estableceranse quendas de vixianza no patio entre mestres de grupos que 

estean próximos. 

En Educación Infantil poderán facer o recreo no patio exterior das súas aulas. 

A saída ao recreo farase polas mesmas portas polas que acceden pola mañá. 

Debe procurarse que o alumnado acuda ao aseo antes de saír ao patio para 

evitar o maior número de desprazamentos. 

Para regresar á aula farano en fila seguindo unha orde. 
 

Terán que manter, como mínimo,  a distancia de 1,5m. 

 

 

MEDIDAS DE USO DO COMEDOR 
 
O alumnado usuario do comedor estará separado por 1,20 metros de distancia 

e sentados en zigzag, nunca encarados, sempre dentro do mesmo grupo de 

convivencia. Entre cada grupo de convivencia haberá, como mínimo, un metro 

e medio de distancia. 



 
 

12 
 

 

CONSELLERÍA DE EDUCACIÓN E ORDENACIÓN UNIVERSITARIA 

CEIP SOUTELO DE MONTES 

Rúa do Grupo Escolar,31 – Soutelo de Montes – 36560 Forcarei 

Tfno: 886 151237  Fax: 886 151240 

e-mail:ceip.soutelo.montes@edu.xunta.es 

Asignaranse postos fixos durante todo o ano para o alumnado. 

Ao rematar a comida, o alumnado deberá permanecer no seu sitio ata que os 

encargados dean permiso para saír. 

No caso de saír ao patio deberán facelo mantendo a continuidade do grupo de 

convivencia. 

Limparán as mans antes de saír do comedor. 
 
Segundo o número de usuarios corresponden 3 colaboradores/as no servizo de 

comedor. Un deles acompañará ao alumnado de infantil e os outros dous a 

dous grupos de  primaria, sen posibilidade de intercambiarse. Ademais 

contaremos cun 4º mestre de garda para acompañar ao terceiro grupo de 

primaria. 

TITORÍAS COAS FAMILIAS 

As titorías levaranse a cabo baixo dúas modalidades: 

 

- Virtual (opción preferente) a través da plataforma que oferte a consellería no 

curso 20/21. 

- Presencial: para aqueles casos nas que a videoconferencia non sexa 

posible. Nesta modalidade, a reunión levarase a cabo na aula da titoría 

correspondente, previa cita e garantido a distancia social e deixando 

constancia nos pertinentes documentos. 

Todos os asistentes á titoría levarán máscara e farán a pertinente desinfección 

de mans. Cando nalgunha destas reunións sexa necesario a revisión dalgunha 

proba escrita, avisarase con anterioridade para poder facer copias da mesma e 

evitar a manipulación conxunta. 

En ambos casos, será obrigatoria a cita previa, empregando calquera das 

canles reflectidas nas NOFC(axenda do alumnado, teléfono). 

NORMAS PARA A REALIZACIÓN DE EVENTOS 

Salvo cambios e melloras na situación epidemiolóxica este curso non se 

realizarán actividades e celebracións que supoñan a asistencia dunha gran 

cantidade de xente. 

Estas celebracións faranse dun xeito diferente, e serán os distintos equipos do 

centro os que fagan as propostas para a súa organización. Unha posibilidade é 

que  se grave ao alumnado e se faga logo unha montaxe dixital. 

 

2.- ACTUACIÓNS DE PREVENCIÓN, HIXIENE E PROTECCIÓN 

MEDIDAS XERAIS DE LIMPEZA 

 - Limpeza dos aseos 2 veces ao día. 

 - Limpeza, cando menos, 1 vez ao día de todas as estancias. 

 - Insistirase na limpeza das zonas de uso común, con especial atención a: 

pomos, mesas, mobles, pasamáns, teléfonos, etc..  

- Durante a xornada lectiva farase unha limpeza de superficies de uso común. -

O material empregado para a limpeza desbotarase de modo seguro, e 

lavaranse as mans. 

 - Haberá que ter especial coidado coas papeleiras. 

 - Despois de usar o espazo COVID haberá que illar a papeleira que se usou: 

esa bolsa de lixo debe ser colocada nunha segunda bolsa de lixo con peche e 

depositala na fracción resto. Realizarase a debida limpeza do espazo cando se 

remate o uso do mesmo. 

 - Deben realizarse tarefas de ventilación frecuentes 

 

 MATERIAL DE PROTECCIÓN 

Nas dúas entradas ao centro existen alfombras desinfectantes. 

 En cada aula hai un bote con xel hidroalcohólico e outro con solución 

desinfectante, tamén haberá panos desbotables e papeleira. 

 En cada entrada tamén hai xel hidroalcohólico e nos baños xabón e panos 

desbotables. 

 MEDIDAS XERAIS DE PROTECCIÓN 

 -Existencia do equipo COVID – 

 O centro médico de referencia é o centro de saúde de Soutelo de Montes. 

 -Ante a aparición de sintomatoloxía compatible co COVID non se acudirá ao 

centro. No caso de que suceda no centro seguirase o protocolo da Consellería.  

 

MEDIDAS XERAIS DE PROTECCIÓN INDIVIDUAL 

 -Nas aulas estarán sentados nun mesmo sentido o máis separados posible 

coa máscara (no alumnado de E.I. é aconsellable) 

 - Fóra da aula é obrigatorio o uso de máscara. 

 - Xerar sistemas de educación sanitaria: ao tusir e esbirrar tapar boca e nariz, 

manter a distancia, evitar tocar os ollos, hixiene de mans polo menos 5 veces… 

- O alumnado non compartirá material.  

XESTIÓN DOS ABROCHOS  

-O alumnado terá que realizar a autoenquisa de avaliación Covid, todos os días 

antes de chegar ao centro e se só presenta un dos síntomas, non debe acudir 

ao centro, ademais de chamar ao seu pediatra ou médico e comunicarllo ao 

Equipo Covid do centro. 

-Non asistirán ao centro:Persoas con síntomas compatibles con COVID 

19,Persoas en illamento por diagnóstico de COVID 19 e persoas en corentena 

domiciliaria. Canle de comunicación (comunicación das familias co equipo 

COVID para dar a coñecer incidencias, ausencias e dúbidas con respecto á 

sintomatoloxía Covid) 

- Correo electrónico: ceip.soutelo.montes@edu.xunta.gal 

- Vía telefónica chamando ao colexio: 886151237 

 -O alumno/a que presente síntomas deberá acudir ao espazo de illamento 

COVID .Levarao o mestre/a que estea na aula nese momento. Dito mestre/a 

avisará ao coordinador para que chame aos pais 

 -Neste espazo haberá máscaras cirúrxicas; xel hidroalcohólico; panos 

desbotables e papeleira. 

 -Tanto o alumno/a como o mestre/a que o acompañe deberá poñer máscara, 

abrir a fiestra e desinfectar as mans. 

 - Se os síntomas son de gravidade chamarase ao 061. 

 

3.- ACCIÓNS FORMATIVAS PARA A MELLORA DA COMPETENCIA 

DIXITAL DO ALUMNADO NECESARIA PARA O SEU DESENVOLVEMENTO 

NA MODALIDADE DE ENSINO PRESENCIAL OU, DE SER O CASO, NON 

PRESENCIAL. 

O profesorado, no mes de setembro, explicará o funcionamento do seu curso 

na aula virtual e traballará para afianzar as destrezas do alumnado no uso do 

seu curso virtual a partir de 3º e igualmente o funcionamento de cisco webex.  

Proporcionarase o contrasinal a todo o alumnado da aula virtual e tamén ás 

familias. 

Comunicaremos á consellería e o concello de Forcarei os resultados das 

enquisas de conectividade que xa fixemos a finais do curso pasado, para poder 

dar solucións ás familias que o precisen. 

Propoñeremos ás familias de Educación Primaria o uso da plataforma Snappet 

coa que xa realizamos un proxecto piloto o pasado curso, resultando moi 

satisfactorio.   

4.- ATENCIÓN AOS ASPECTOS EMOCIONAIS E SOCIAIS MEDIANTE A 

REALIZACIÓN DE ACTIVIDADES GRUPAIS DE ACOLLIDA E COHESIÓN. 

O brote do coronavirus ocasionou interrupcións importantes na vida cotiá e aos 

nenos/as tamén lles afectan estes cambios. Aínda que moitos esperan con 

gañas e ilusión a volta ás aulas, outros estarán nerviosos ou asustados. 

Explicarlle os cambios que hai na escola, a importancia da hixiene e un bo uso 

da máscara. Somos conscientes da dificultade que vai supoñer o 

distanciamento nestas idades pero tamén hai que salientar que se as familias o 

fixeron ben xa levan 6 meses adaptándose a este tema. Hai que animalos a 

que o importante é ver aos seus amigos, que esta é unha situación transitoria e 

que algún día vai cambiar.Debemos insistirlle que todos os cambios que houbo 

son para que se sintan seguros e transmitirlles tranquilidade. 

 Como actividades propoñemos traballar as emocións a través do proxecto que 

nos foi concedido para este curso dentro do plan de Formación permanente do 

profesorado: “Educación Responsable”. Permite traballar as emocións a través 

da arte, música e lectura. 

Hai que asumir, de todos xeitos, que as posibilidades son menores que outros 

cursos se respectamos as medidas de protección a nivel social, xa que hai que 

manter o distanciamento, non convivir con outras aulas… deste xeito as 

actividades grupais van ser moi reducidas. 

A nivel social é importante que traballemos o tratamento que reciben as 

persoas contaxiadas. Estará afectado polo virus non debe ser motivo de 

discriminación, senón de comprensión e empatía, debemos evitar o 

rexeitamento social , pois calquera podemos pasar por esa situación aínda sen 

ter cometido actos imprudentes. Polo tanto, se temos a mala sorte de que un 

compañeiro/a contrae a enfermidade, non podemos culpalo  senón apoialo e 

coidalo emocionalmente. O mesmo temos que facer coas persoas que 

presenten síntomas compatibles, tomar precaucións non implica desprezo e 

rexeitamento, polo que debemos facer actividades de sensibilización neste 

eido.  

 


